فەرهەنگی کوردی 
نووسینی: سەید عوبەییدوڵڵا ئەیوبیان مەرکەزی
وەڕگێڕانی: فەرەیدوون حەکیم​زادە
  لێکۆڵینەوە لەسەر لێک​چوونی حەماسەی عامیانەی لاس و کەژاڵی                                       کوردی لەگەڵ یەکێک لە حەقایەتەکانی مەسنەووی مەولەوی
 باسێکی لێکۆڵینەوەیی و عیلمی لەمەڕ زمان و ئەدەبیات و فەرهەنگی کوردی: 

       بە پێی توێژینەوەی زانایان و زمان ناسان، زمانی کوردی بە یەکێک لە لکە گەورە و بنەڕەتییەکانی زمانەکانی هێندو ئۆروپایی دەژمێردرێ و لە مابەینی زمانەکانی هێندو ئێرانی جێگە و پێگەیەکی باڵای هەیە. 

کوردی یەکێک لەو زمانە جێی سرنج و شیرن، خۆش ئاهەنگ، دەوڵەمەند، قوڵ و ئاشکرایە. ئەو زمانە جوانی تایبەتی خۆی هەیە. زمانێکە فەلسەفی، عیلمی، هونەری و بەربڵاو. 
ئەدەبیاتی کوردی زۆر بەنرخە و شاکارە ئەدەبیەکانی ئەو زمانە لە باری عیلمی و هونەری بایەخی زۆری هەیە. زمان و ئەدەبیاتی کوردی ئاوێنەی شێعر و گۆرانی و مۆسیقا و ئاوێنەی تەواو و پیشاندەری جوانیە سروشتیەکانیە. چەند بەجێیە کە پێشینیانمان وتوویانە کە: «کوردی هونەرە». 
لە سەرتاسەری کوردستانی ئێران، تورکیە و عێراق، سوریە و ئەرمنستانی شوڕەوی و لە بەشێک لە (خوراسان، ئازەربایجان، مازندەران، گیلان، تاران، قەزوین، بەغدا، حەلەب، ئیسلامبول، بەلوچستان، ئەفغانستان، هێندوستان و میسر و ئەلجەزیرە) کوردان بە زمانی کوردی (شێوەزاری ئەوان) قسە دەکەن. جیاوازی شێوەزارە جۆراوجۆرەکانی کوردی زۆرتر (ڕووەکی) یە، بەڵام ڕێکەوتی وشەکان و ئایدۆمەکان و چۆنیەتی رێکەوەندی ئەوان بە گشتی لە تەواوی شێوەزارەکان پێک نزیک و لە زۆربەیان وەک یەک دەچن. 
شێوەزارە گرینگەکانی کوردی بریتین لە: کرمانجی/ لۆڕی/ گۆرانی/ زازایی کە چەند شێوەزاری ناسەرەکی هەیە و تاقمێک لەو شێوەزارە ناسەرەکیانە بە چەند لکی تر دابەش دەکرێ، لەگرینگترین شێوەزارە ناسەرەکیانە دەتوانین لە موکری/ هەکاری/ سۆرانی/ بەختیاری/ بادینانی/ گیلەکی/لەکی/ هەورامانی/ شیروانی/ فەیڵی/ لۆلۆ/ جەزیری/ بۆتانی/ ژەنگاری/ هەریری/جوانرۆیی/ رەوەندی/سلێمانیەیی/ کەڵهۆری/ براخۆیی/زەنگنەیی/ دۆملی/ سورکی/ جافی/ بابایی/ کرماشانی/ گەڕوسی/ مەمەسەنی/ مافی/ مەنگوڕی/ موسلانی/ یەزیدی/ گوڵباغی/ رەشوەندی/ هەجیجی/ پاوەیی/ سەگوەندی و ... و چەندین شێوەزارو لەکە ناسەرەکیانە ناو ببەین.  
لەمەڕ زمانی کوردی کۆن ئاگاداری ئێمە زۆر بەرچاو نییە، لەمەڕ زمانی مادەکان کە جەدی کوردەکانی ئەوڕۆن، سەرچاوە و زانیاری پێویستیمان لە دەست دا نییە، مێژوونووسی یونانی لە سەرەتاکانی سەدەی ئەوەڵی زایینی ئاماژە دەکا کە ماد و پارس لە زوانی یەکتر حاڵی دەبن. لە ڕاستیدا زمانی مادی جیایە، بەڵام نزیک بە پارسییە. تاقمێک لەسەر ئەو بڕوایەن کە ئاوێستا کتێبی پیرۆزی زەردەشت بە زمانی مادیە، هیچ هۆکارێک بۆ ڕاست بوونی ئەو وتەیە لە دەست دا نیە، هەروەها لە بارەی زمانی ئەقوام: لولو/ گوتی/ کاسای/ سوباری و یاهوری کە شیمانە دەکرێ لە مەڵبەندی زاگرۆس ژیانیان تێپەڕ کردبێ. بە ڕواڵەت تاقمە نێوێک، زمانی ئەو قەومانەی لێک نزیک کردۆتەوە کە ئاریایی بووە، بەڵام شتە دۆزراوەکان بۆ جێ​بەجێ کردنی ئەو کێشەیە تەواو نیە و ئەو شتانە تا ئێستا لە لایەن زمان ناسان بێ شک پشت ڕاست نەکراوەتەوە. بە پێی لێکۆڵینەوەکان کە لە لایەن زمان​ناسانەوە پێک هاتووە، خزمایەتی زمانی کوردی لەگەڵ زمانەکانی _ئاوێستایی و پارسی کەونارا و پالەوی و فارسی پشت ڕاست کراوەتەوە، بەڵام بە وتەی (سێر سیدنی سمیت) « .... زمانی کوردی شێوەزاری وەرگیراو یا تێکەڵ پێکەڵی فارسی نیە، بەڵکوو زمانێکە خاوەن ئاڵ​وگۆڕێکی ڕاستەقینە و لە مێژینەیە ..... »  
هەر بۆ پشت​ڕاست کردنەوەی ئەوە، ڕای ئەدمۆندسی دێنمەوە « .... بەتەواو مانا دیاری کراوە کە زمانی کوردی یەک زمانی مەنشوور و ساف و ئاریاییە کە تایبەتمەندی سەرکەوتووی هەیە»  
میجرسۆن کە بە قەت کوردێک زمانی کوردی لەیەک پسپۆری زمان​ناسی کوردی چاکتر دەزانی لە ڕاپۆرتێکی ڕەسمی لەمەڕ پارێزگای سلێمانیە هەڵکەوتوو لە کوردستانی عێراق لە ساڵی 1918ی زایینی لە شاری کەلکەتە لە لاپەڕە 85: NA ئاوا ڕای خۆی دەڕبرییوە:« .... زمانێک کە کوردان قسەی پێ دەکەن .... بیچمێکی تێکەڵاو و سەیر و بێ قاعیدە و ناشیرن لە شێوەزاری ئێرانی نیە .... بەڵکوو بە پێچەوانەوە زمانێکی ساکار و جێ بایەخی ئارییە کە تا بە ئەمرۆ لە کوێستانە سەختەکانی کوردستان چاک پارێزراوە  ....»
لە ناو زمانەکانی رۆژهەڵاتی ناوین تەنیا ئەو زمانە، جیا لە تاقمێک وشەو لێکدانەوە ئاینیەکان، توانیویەتی لە تێکەڵاوی لەگەڵ زمانی عاڕەبی خۆی بپارێزێ و لەودا وشەگەلی کۆنی زمانی ئاریایی دەبینین ...» 

  پۆلین کردنی زمانی کوردی و شێوەزاری بنچینەیی و ناسەرەکی و لکە بچووکەکانی، هێشتا بە چەشنی دروست وەک کارێکی زانستی لێکۆڵینەوە نەکراوە و سنوور بۆ زاراوە جیاوازەکان نیە. لە سەدەکانی دوایی زمانی کوردی بۆتە جێی سرنجی زمان​ناسان و کوردناسانی رۆژهەڵاتی و رۆژ ئاوایی. 

گروپێک لە زانایان و توێژەرانی بەیانی و تاقمێک لە لێکۆڵەران و نووسەرانی گەورەی کورد لەم دوایانە لە پەرە پێدانی فەرهەنگی کوردی و ڕوون کردنەوەی بابەت و سوچە تەماویەکانی ئەو زمانە و شێوەزار و ڕادەی ژێر رکێفی ئەو شێوەزارانە لە ئەدەبیات، هەوڵێکی زۆریان داوە و بەرهەمگەلی بە بایەخییان پێک هێناوە. 

بە ڕواڵەت لە موریس گارزۆنی وەک پێشڕەو لە توێژەوەران و بنوسانی ڕێزمانی کوردی دەبێ یاد بکەین، ئەو ماوەی بیست ساڵ لە تەمەنی ئازیزی بۆ لێکۆڵینەوە و نووسینی رێزمان بۆ زمانی کوردی تەرخان کرد. گارزۆنی لە ماوەی مانەوەی لە کوردستان لە دەڤەری باکوری رۆژهەڵاتی موسڵ کتێبی رێزمانی زمانی کوردی لە شێوەزاری خەڵکی عمادیە کە لکێکە Lerch لە کرمانجی، نووسی. ئەو کتێبە لە ساڵی 1779ی زایینی 
  ڕووبەرگی کتێبی زمان و گرامێری دوکتور ال.ئۆ.فاسۆم
 لە ئیتالیا، شاری رۆم چاپ بوو. چۆن زمانی خەڵکی دەڤەری عمادیە بە خۆش و چاک ناسرابوو لە لایەن توێژەوەرانی وەک فردیناندیوستی Justi و لێرچ و رێئا Rhea چالاکییەکانی گارزۆنی پەیڕەو کرا.                                     
لەمەڕ شێوەزاری (بەبەکان) کە لکێکە لە سۆرانی بە هۆی شودسکۆ Chodsko لە دەوروبەری سلێمانیە لێکۆڵینەوەیەکی جێگەی سرنج کرا. 
لەمەڕ شێوەزاری دەڤەری ڕەواندوز، کێرپۆرتر Kerporter لێکۆڵینەوەی کردووە و هاتۆتە سەر ئەو بڕوایە کە زمانی جەماوەری ئەوێندەرێ بێ خەوشترین شێوەزاری کوردیە. 
زمان​ناسی مەنشوور لێرچ Lerche کە خۆی پسپۆری شێوەزاری کرمانجی دەزانێ، زاراوەی کرمانجی لەگەڵ ئەو شێوەزارانەی کە گارزۆنی و پرۆفیسور بەرزین Bersin کاریان لە سەر کردووە، پێواوە و لەسەر ئەو بڕوایەیە کە پەیوەندێکی نزیک مابەینی شێوەزارەکان هەیە و لەمەڕ زمانی کوردی سلێمانیە کە لە لایەن ریچ Rich ناسێندرابوو، ئەویش لە ژێر ڕکێفی کرمانجی دەزانێ. 

لە وتەکانی لێرچ وا دەردەکەوێ کە تەواوی شێوەزارەکانی ناوەندی رۆژئاوایی کوردستان واتە لە حەکاری تا سلێمانیەوە دەتوانین پەیوەندیان پێک بدەین. ئەو گشت شێوەزارەکانی ئەو دەڤەری کرمانجی ناو ناوە. 
لەمەڕ کوردی موکری کە بۆتە هۆی سرنجی لێکۆڵەوەر، هۆرنلی Hornli، ئەو زمانەی لە گەڕانێکی تەحقیقی لە ساڵی 1835ی زایینی کە بۆ وەرگێرانی ئینجیلی لۆقا هەڵبژاردبوو، شیرن​ترین و تەواوترین بیچمی زمانی کوردی، زانیووە.هۆکاری ئەو هەڵبژاردەی ئۆستاد هۆرنلی ئەوە بوو کە کتێبەکەی بە زمانی کوردی موکری نوسیووە کە بۆ هەموو کوردان بە هەر شێوەزارێک ئاخاڤتن بکەن، تێگەیشتن هەیە. هۆرنلی لە بەرهەمی ئەرێنی خۆی وەک دۆزینەوەیەکی گەورە یاد دەکا و دەڵێ: «لە ڕادە بەدەر مایەی خۆشییە کە دەمدیت کوردەکانی (دەڤەری جۆربەجۆر) زمانی یەکتر حاڵی دەبن و ئەوشتەی کە بە شێوەزاری موکری دەوترا بە جوانی تێدەگەیشتن ...» 

توێژینەوەی لێژنەی عیلمی فەرانسەوی لە (پرێس) بە تایبەت لە بواری کوردناسی دا گرینگایەتی زۆری هەیە؛ لێژنەی ژاک دۆمۆڕگان لەماوەی گەشتە عیلمی و لێکۆڵینەوەیەی لە کوردستان ساڵانی 1891 – 1889ی زایینی لە نزیکەی زۆربەی شێوەزاری کوردی توێژینەوەی کردووە بەرهەمی توێژینەوەی ئەو لێژنەیە لە بەستێنی مێژوو، جوگرافی و زمان​ناسی خەڵکی کوردستان لە سالی 1899ی زایینی لە پاریس چاپ بووە، ئەو زنجیرە بەرهەمانە زۆر بەنرخن و لە چەند جڵدا چاپ بووە کە وێنە وخەریتەی عیلمی زۆر بە بایەخن. لێژنەی ژاک دۆموڕگان کە لەسەر شێوەزارەکانی موکری، کرمانشاهی،سنەیی،گەڕووسی، یەزیدی (بایەزیدی) هەورامانی، جافی، رەجەبی، سلێمانیەیی، لەکی، خاجوەندی، موتاڵای زمان​ناسی وردیان کردووە، شێوەزاری موکری چاکترین و بەربڵاوترین وێنەی زمانی کوردی ناسیووە. 
خوالێخۆشبوو پرۆفسۆر ئۆسکاڕ مان پاشماوەی کاری لێژنەی عیلمی دۆموڕگانی بە ئەستۆ گرت. پرۆفسۆر ئۆسکاڕ مان بە یارمەتی مامۆستای کوردی خۆی خوالێخۆشبوو دوکتور جەوادی قازی وێڕای فێربوونی ئەو زمانە، خەریکی لێکۆڵینەوە و توێژینەوە لەو زمانەدا بوو. ئۆسکاڕمان ڕەسەنایەتی و جوانی زمانی کوردی لە چریکە کەوناریەکان و عەوامانەی کوردی حاڵی ببوو. ئەو بەچڕی خوازیاری کۆکردنەوە و تەکوزی ئەوان (زمانی کوردی) بوو و بە تێکۆشان و وچانی دوچڕگری خاوەن زەوق و بیرمەند بە ناوەکانی رەحمان بەکر و میرزا ئێسکەندەر. 

لێژنەی عیلمی دۆمۆڕگان زۆرتر بایەخیان بەلێکۆڵینەوە لە وشەو زمانەوانی کورد دەدا، بەڵام خوالێخۆشبوو پرۆفسۆر ئۆسکاڕ مان زۆرتر خۆی بە تۆمار کردنی دەقە پاڵەوانی و هۆنراوە بایەخدارە کوردیەکان، خەریک دەکرد. کتێبی فاسۆم چەشنێک پراتێکی بۆ زمانی ئینگلیزیە مسترفاسۆم وێڕای نووسینی پێشەکییەکی زۆر بیرمەندانە لەمەر کەندوکۆژی زمان ناسانەی شێوەزاری جۆراجۆری زمانی کوردی لەمەڕ زمانی خەڵکی موکری بە وتەی: ئەی.ب.سون A.B.Soane دەنووسێ: « ... خەڵکی ئەو دەڤەرە زمانی کوردی بە بێ خەوشترین شێوەزار و باشترین بیچمی رێزمانی بە کار دێنن، زاراوەی ئەوان کۆنترین شێوەزارە .... بەڕادەیەک بەرز ماوەتەوە کە دەتوانین بڵێن ئەوی (زمانی موکری) وەک پێوانەیەک بۆ بەراوردی شێوەزارەکانی تر بە کار بێنین ...»  

«مستر فاسۆم»یش دەستوری کاری خۆی لەمەڕ زمانی کوردی موکری کە زۆرتر هەوێنی ئەدەبی زۆرترە، نووسیووە و لە ساڵی 1919ی زایینی لە دوای مردنی لە ماساچۆسێت لە ئەمریکا چاپ بووە، نوسخەی ئەو کتێبە بە نرخە دەست ناکەوێ. 
هەڵبەت لەمەڕ زمان و زۆربەی شێوە زارەکانی کوردی لە لایەن زمان ناسان و زانایان و توێژەرانی بەیانی، موتاڵا و لێکۆڵینەوەی زۆر بە نرخ کراوە. 

پۆلین کردنی شێوەزارەکانی کوردی: ڕوون کردنەوەی سنوور و بەستێنی شێوەزاری کوردی بەڕادەیەک دژوارە کە دۆزێنەوەی باشترین (تەواوترین) وێنەی زمانی کوردی، لە مابەینی ئەو هەمووە زارە جۆراوجۆرە. لێرچ لەو باوەڕە دایە: ئەگەر لە کوردان پرسیار بکرێ کە کامە شێوەزاری زمانی کوردی باشتر وتەواوترە؟ بەلای من بێ کەڵکە، چۆن هەرکام لەوان شێوەزاری خۆی پێ باشترین زاراوەیە. 

دیسان لێرچ باس لەوە دەکا کە تەنانەت «زمان ناسان»یش ئەو شێوەزارەی کاریان لەسەر کردووە بە چاکترین شێوەزار دەزانن. بۆ وێنە ئەو هەمووە باسی زمانی موکریمان کرد، دەبینین پڕۆفسۆر برێزین Bersin پێداگرە لە سەر ئەوەیکە:«بێ​خەوش​ترین و خاوێن​ترین زمانی کوردی لە ڕۆژهەڵات، دەڤەری موسڵ بە کاری دێنێ، هەروەها بیر و باوەڕی کرپۆرتێر Kerporter زۆر بە ڕای لێرچ نزیکە. بەڵام لێرچ Lerche کە شێوەزاری کرمانجی چاک فێر ببوو، باوەڕی لە سەر ئەوە بوو کە ئەو زمانە لەگەڵ شێوەزارەکانی کە گارزۆنی و برێزن و ڕیچ Rich لێکۆڵینەوەیان لەسەر کردووە، جیاوازیەکی زۆری نییە و سەردێری گشتی کرمانجی بۆ هەموو ئەو شێوەزارە ناسەرەکیانە دادەنێ. هۆڕنلی تەواوی شێوەزارەکانی کوردی بە دو گروپی باکوور و باشور دابەش دەکا، بەڵام ناوبراو لە دو شێوەزاری هەورامانی و زازا کە یەکەمیان لە کوردستانی ناوین و ئەوی تریان کە لە ئاخیر دەرجەی باکوری کوردستانی تورکیە ئاخاڤتنی پێ دەکری، چاوپۆشی کردووە بەڵام لێرچ گەورەترین توێژەری شێوەزارەکانی کوردی و زازا zaza لەسەر ئەو باوەڕەن کە کوردەکانی (زازا)ش زمانی کرمانجی حاڵی دەبن. 
بۆیە مسترفاسۆم لەسەر ئەو بڕوایە کە:«دەبێ شایەتی بدەین کە لەمەڕ زمان ناسیەوە دەبێ زارەکانی کوردی بە سێ گروپی شێوەزارەکانی باکوور، باشور و ناوینی دابەش دەکا لە کوردستانی باکوور گروپی زازا و لە کوردستانی ناوین گروپی کرمانجی و لە کوردستانی باشور گروپی لۆڕ و کەلهۆر دەبیندرێ. 

پاوڵ ئابیدار Paul Abbee نووسەری ڕێزمانی زمانی فەرانسە کە لە ساڵی 1925ی زایینی بە چاپی گەیاندووە(زمانی) کوردی بە بۆتانی، بادینانی و هەکاری دابەش دەکا. لە حاڵێکدا ئەوسێ ناوچەیە و زمانی دانیشتووانی بەگشتی کرمانجییە. 
ئەوجیاوازیە بیروڕایەی مابەینی زمان​ناسانی بەیانی لەهەمبەر زمان​ناسی و پۆلین کردنی شێوە زارەکانی کوردی هەیە، مابەینی زانایانی کورد زۆر کەمترە و دەتوانین بڵێن هەرنییە. لێزانانی کورد لەسەر ئەو ڕایە کۆکترن. 
ئەمیر شەڕەفەددین بدلیسی لە شەڕەفنامەکەی دا، کە ساڵی 1005ی کۆچی مانگی نووسیویەتی، کۆمەڵی کورد و زمانی کوردی وەک نەتەوەی ڕەسەن بە کرمانجی، لۆری، کەلهۆڕی و گۆڕانی دابەش کردووە. 
خوالێخۆشبوو ئەمین زەکی(بەگ) لەبەرهەمە بەنرخەکەی خۆی(خلاصه تاریخ کورد و کوردستان) کە بەشێکی بۆ لێکۆڵینەوە لەمەڕ زمان و ئەدەبیاتی کورد، تەرخان کردووە، وێڕای گێڕانەوە لە ئەمیر شەڕەفەددین بدلیسی وەبیرمان دێنێتەوە کە جیاوازی مابەینی زارەکانی کرمانجی، لۆڕی و گۆڕانی و کەلهۆڕی وێڕای جیاوازیەکی کە هەیانە، زۆر نییە و بە بەڕەو پێش چوونی فەرهەنگ، ئەو جیاوازیە زارەکان جێ​بە​جێ دەکرێن. بۆ وێنە کوردێکی سلێمانیە کە بە شێوەزاری سۆرانی(کە بەشێکە لە کرمانجی) قسە دەکات، دەتوانێ لەگەڵ کوردێکی لۆڕ و یا گۆڕان یا کەلهۆڕ و بادینانی بێتە ئاخاڤتن بە تایبەت تاقمێک لە شێوەزارەکان زۆر لە یەک نزیکن.
دوکتور ئالی کامڕان بەدرخان زمانی کوردی بە سێ زار دابەش کردووە:

1- کورمانجی کە لە باکوور و رۆژئاوا قسەی پێ دەکرێ.

2- سۆرانی یا بابا(بەبە) کە لە باشوری کوردستانی کوردستان قسەی پێ دەکرێ و لە دەڤەری سلێمانیە، باوە.
3- زازا یا دۆمڵی کە لە رۆژئاوا، باوە و لە ناوچەکانی نزیک خەرپوت و بیرجیک و بەشێک لە ساسۆن.

بە باوەڕی دوکتور کامڕان جیاوازی ئەو سێ شێوەزارە لە تاقمێک تایبەتمەندی سەرف و نەحو و وشەیی و لەو تافە گۆڤار و رۆژنامە کوردیەکان هۆکاری یەکییەتی کوردانن. لێزان تۆفیق وەهبی، زمانی کوردی بە چوار زاری بنەڕەتی کرمانجی، لۆڕی، گۆڕانی و زازایی دابەش کردووە و هەرکامیان لەگەڵ لکەکانی جۆراوجۆر و مەڵبەندەکانیان دەناسێنێ. بە باوەڕی کرمانج(کە لەسەر زمانی کوردی و زارەکان لێکۆڵینەوەی زۆر بووە) لێزان تۆفیق وەهبی و زانایان و زمان​ناسانی وەک ئەو، ڕایان دەڕبڕیوە و بە وردەکاری زمان و زارەکان، کوردیان چاک ناساندووە. بۆ کەندوکۆژ و ڕێنمایی مەڵبەندی جوگرافیایی شێوەزارەکانی کوردی، دێمۆڕگان، مێکاریوس و مەکنزی لە بەرهەمەکانی خۆیان ڕێگە و شوێنی باشیان کێشاوە. جێ​بەجێ کردن و هەڵاواردنی کەم​و​کۆڕیەکان وەک کلیل و ڕێنمایی چاک بۆ لێکۆڵینەوەی زمان​ناسی کوردستان دەبێ.
شوینی شێوەزارەکانی کرمانجی، کورمانجی، بۆتانی(بایەزیدی) هەورامانی، سۆرانی لە مێژووی ئاڵ​و​گۆڕەکان و ڕەوت و گۆڕانەی زمانی ئەدەبی کوردی نوێ، گەلێ گرینگ و بابەتی باسێکی لێکۆڵینەوەی بەربڵاوە. 

تایبەتمەندیەکانی زمانی کوردی: زمانی کوردی سەرەڕای پەیوەندی و لێکچوویی کە لەگەڵ زمانی فارسی هەیەتی بەو حاڵەش بە هۆی هەبوونی یەک رستە تایبەتمەندی وەک دەنگ، ڕوو و سروشتی تایبەتی خۆی لەگەڵ زمانی فارسی جیاوازی ئاشکرای هەیە، خوالێخۆشبوو عەلامە ئەمین زەکی بەگ جیاوازی بنەڕەتی زمانی کوردی لەگەڵ فارسی بە پێنج پاژی " وێژەیی/ بنەڕەتی/ بیچمی/ سەرف و نەحوی/ دابەش کردووە."

  زمان و ئەدەبیاتی کوردی لە سەردەمی دوایی چۆتە قۆناغێکی نوێ و لە ڕێی پێشکەوتن و گۆڕانەی ئەو زنجیرە چالاکییەکی بنەڕەتی و شوێندار دەست پێکراوە. بەربڵاوی ڕۆژ بە ڕۆژی کتێب و ڕۆژنامەگەری و بڵاوکردنەوەی پڕۆگرامە جۆربەجۆرەکانی ڕادوێ و تلویوزیونی کوردی، فەرمی بوونی زمانی کوردی و وتنەوەی وانەی کوردی لە دەورەی سەرەتایی لە کوردستانی عێراق و ئەرمنستان، دامەزرانی کانونەکانی توێژینەوەی کوردناسی لە سەنتەرە گرینگەکانی عیلمی دونیا، خۆی لە خۆیدا بایەخی ئەو زمانە ئاریاییە و باسی یەکییەتی و پێشکەوتووی دێنە ئاراوە. 
ئەدەبیاتی کوردی: بە سرنج دان بە بەربڵاوی ڕۆژنامەگەری و کتێب و بەرهەمی نووسەران و ئەدیبانی  کورد لەمەڕ ئەدەبیاتی کوردی ئێستا لێکۆڵینەوەیەکی جیدی نەکراوە، ئەگەریش چاپ کرابێ بە دەستم نەگەیشتووە، تا بتوانم قسەی لەسەر بکەم.(هەڵبەت ئەوە قسەی 47 ساڵ لەمەو پێشە، واتە ساڵی 1343ی هەتاوی- 1964ی زایینیە.ف/ح) 
ئوستاد عەلائەددین سەججادی بە شێوازی کۆن مێژووی شاعیرانی کوردستانی نووسیوە. هەر وەها زانای گەورە ڕەفیق حیلمی کتێبی "شێعروئەدەبیاتی کوردی" لە دو جڵدان بە شەرح و حاڵ و ناوبردنی بەرهەمی شاعیرانی هاوچەرخی کورد، چاپ کردووە. لە کەلێن و قۆژبنی گۆڤار و ڕۆژنامە کەم تەمەنەکانی کوردی؟!!! نووسەرانێک بەهەڵکەوت بەرهەمێکیان لە خۆیان بە جێ هێشتووە، بەڵام جێی داخە کە تەواو سەرکەوتوو نەبوون تا بە هۆی ئەوان ئەدەبیاتی کوردی و شاکارەکانی ئەو زمانە بە چاکی بناسرێن!!!! نووسینی یەک مێژووی ئەدەبیاتی ڕەخنەیی بە شێوازگەلێکی عیلمی زۆر بایەخدارە.

ئەدەبیاتی کوردی لە ڕوانگەی گشتی بە دوو بەشی تەواو جیاواز دابەش دەکرێ:
1- ئەدەبیاتی عامیانەی کوردی کە بریتیە لە (چریکە)(مەنزومەکان) چیرۆکە(حەقایەت) گۆرانی(ئاواز/تەسنیف و تەرانە) شیرنەکان و ئیدیۆمەکان، کە ڕەسەنترین گەنجینەی مێژوویی، هونەری، عیلمی و توێژینەوەی گەلی کوردە. ئەو بەشە لە ئەدەبیاتی فۆلکۆلۆری کوردی بەستێنێکی بەرفراوانە بۆ لێکۆڵینەوەی کوردناسی. بەداخەوە دەبێ بیدرکێنم کە لەو بەستێنە​دا خزمەتەکانی زانایانی ئوروپی زۆرترە لە هاووڵاتیانی کورد و باقی برایانی ئێرانی و موسڵمان؟!
2- ئەدەبیاتی تابیەت کە بریتیە لە بەرهەمگەلی نەزم و پەخشانی شاعیرەکان، ئەدیبەکان و نووسەرانی کوردە کە گرینگترین وێنەی ئەو بەشە لە ئەدەبیاتی کوردی کە لە سەدەی دەیەم باو بووە، بەشی شێعرە، لە ڕابردوو دا پەخشان کەمتر بووە.

لە سەرەتای سەدەی نۆزدە بە دەرچوونی گۆڤار و نووسراوە و ڕۆژنامە نەتەویەکان، چیرۆک​نووسی، نووسینی شتگەلی ئەدەبی باو بوو. ئەو باسە بۆ دەرفەتێکی​تر لەو وتارە​دا دێڵینەوە.

فەرهەنگی کوردی: زمان و ئەدەبیات و فەرهەنگی کوردی لە سەدەی ئێستا بۆتە جێی سرنجی زانایان و زمان​ناسان و کوردناسانگ ڕۆژهەڵات و ڕۆژئاوا، وەک:

مۆڕیس گارزۆنی، فردیناند یوستی، لێرچ، ئاڵبێرت سوسن، پریم، ئێلکساندر ژابا، ریا، شۆدۆسکو، سون، برزین، کرپۆرتر، ریچ، هۆرنلی، ئۆسکاڕمان، ژاک دۆمۆڕگان، ئۆروبیلی، گۆڵدنستاد، کلاپروت، مولێر، سیدنی سمیت، پۆل ئابێ بیدار، بلۆش بێرنارد، هارتمان مارتین، هامێر، وەن کۆک، هۆگۆ ماکس، ویلیام ئۆژن، دارمستر، چریکۆ، رۆدی ژێر، یوت، یۆسف زیائەددین، پاشا خالیدی، ئەولیا ئەفەندی، دۆران، هۆتم شیندلێر، ئیژ پازارۆف، فاریزۆف، رۆبرت ژاردن، کارڵ هادانک، بازیل نیکیتین، مینۆرسکی، باڕ، بلۆچۆکسی، لووسین، ڕامبۆ، روندو، ئەدمۆنس و.....

لە هەڵکەوتە و زانایانی بە ناوبانگی کورد دەتوانین لەوانە ناوبەرین ئۆستاد داماو (سەید حوسێن حوزنی موکریانی) عەلامە محەممەد ئەمین زەکی بەگ، ئۆستاد پیرەمێرد (حاجی تۆفیق،سلێمانی) ساڵح زەکی بەگ، جەلادەت عالی بەدرخان، دوکتور کامڕان بەدرخان، تۆفیق وەهبی، ئایەتوڵڵا محەممەد مەڕدوخ کوردستانی، گیو موکریانی، عەلائەددین سەججادی، ئەحمەدعەزیز ئاغا، خۆشەویستان: هێرکول، کوردۆف، دوکتور سەعید کوردستانی، ئۆستاد ئیسماعیل شاوەیس، نوری، ناسر ئازادپوور، قەدری جان، فەرەج، کرمانج و هتد.

ئەلف بێی کوردی: تاقمێک لە ڕۆژهەڵات ناسان و زانایانی بەیانی و هەروەها تاقمێک لە توێژەنەرانی گەورەی کورد لە بەستێنی شێوە نووسینی کوردی و نۆژەن کردنەوەی هەنگاوی پڕ بایەخیان هەڵێناوەتەوە. بەربڵاو بوونی ڕۆژبەڕۆژی کتێب و ڕۆژنامەگەری کوردی بە شێوە نووسینی جۆراوجۆر، سروشتیە یەکییەتی شێوەنووسینی کوردی، هەرکام بە پێی ویست و فکر و بەستێنی نووسینی خۆی شیوەنووسینی ئەلف​بێی لاتین یان عەڕەبیان قەبوڵ کردووە. بەڵام لە ئێستادا بە خوڵقاندنی زانایانی زانایانی کورد، شێوەنووسینی کوردی بە هەر دوو شێوەی عەڕەبی و لاتین شێوازێکی مللیی و کوردی بە خۆی گرتووە. ئەو خوڵقاندنە وەک یەکەم هەنگاو لە ڕێی پێک هێنانی ئەلف​بێی کوردیە کە خوالێخۆشبوو ئۆستاد داماو(سەید حوسێن موکریانی) و خوالێخۆشبوو جەلادەت و دوکتور کامڕان بەدرخان دەستیان پێ​کردووە و بە بڵاوکردنەوەی ئەلف​بێی 42 پیتی کرمانجی لە ساڵی 2557ی کوردی، بنەڕەت​ترین یەکیەتی خەتی نوێی کوردی پێک هات. لە  شێوە​خەتی نوێی کوردی کە خوڵقاندنێکی تایبەتە لە شێوە عەڕەبی.

(ئەو زمانە)کوردی، بە گۆڕینی سەروا بە پیت و توڕدانی پیتی تایبەتی عەڕەبی و لە سازدانی پیتی نوێ بە سەروای تایبەت بۆ ساغ کردنەوەی دەنگی تایبەتی کوردی و هەروەها لە شێوەگەلی لاتینی بە دانانی ئەکسان لەسەر پیتەکان، ئەو کارە لە زمانی کوردی بە تینی تەواووە کراوە. لە ئەلف​و​بێی کوردی بە پێچەوانەی خەتی فارسی، ئینگیزی و تاقمێک لە خەتی​تر، وشەکان ئەو چەشنەی دەنووسرێن، بێژ دەکرێن. هەر پیتێک نوێنەری دەنگێکی تایبەتە کە هەموو جێیەک بە یەک بیچم دەنووسرێ.
ئەو خوڵقاندنە واتە ئاڵ​و​گۆڕ لە خەتی ئاسایی کوردی(عەڕەبی- فارسی) لە لایەن کۆڕە عیلمی و پێشکەوتن خوازەکانی ئێران، پێشوازی لێکراوە. سەرەڕای لایەنگرانی ئاڵ​و​گۆڕ لە خەتی فارسی بە لاتین، نووسەرانی گۆڤارە پڕ ناوەرۆکەکانی "سەرو/ ئەندیشە و هونەر/ ئاڕەش و... وتارگەلێکیان بە شێوە خەتی کوردی بە چاپ گەیاندووە.
                                                                         ئێران - تەورێز 
                                                         1343ی هەتاوی -1964ی زایینی 

